
ARTICLE INFO ABSTRACT

Article history: Arabic is one of the foreign languages that has existed in
Malaysia and has developed through the education system
at all levels, especially at higher education institutions like
’;‘S&iﬁ;%dﬁ\r?ggggf UTM. In fact, learning a language is synonymous with

mastering its vocabulary, which is at the core of

Received June 2023

Keywords: understanding the language. This is because the vocabulary

mastery factor is seen as a strategy to learning the basic

language skills of reading, writing, listening, and speaking.

Previous studies have shown that the issue of Arabic

Corresponding Author: vo;obulory has peg:omg a dqminonf issue that has persisted

mkaz@uitm.edu.my until now, and it is being tried to be addressed through
various strategies. However, it is classical in nature and is
seen as less relevant to today’s technological sophistication,
which increasingly dominates the development of
knowledge and education. Therefore, this study aims to
review the literature related to Arabic language vocabulary
learning that adapts today's technology applications. This
study is a qualitative one that applies a content analysis
design as the main data collection method. Next, the data
was analysed descriptively through three discussion topics.
The results of the study show that there are emerging issues
and problems that can be linked to learning Arabic
vocabulary at UiTM. Therefore, the existence of these
problems can help to create new ones.

Vocabulary, arabic language,
application, canva




Voice of Academia Vol. 20, Issue (2) 2024

Bahasa Arab merupakan salah satu daripada bahasa asing
yang telah wujud di Malaysia dan ia berkembang melalui
sistem pendidikan dalom semua peringkat hingga ke
peringkat institusi pengajian tinggi khususnya di  UiTM.
Mempelajari bahasa sememangnya sinonim dengan aspek
penguasaan kosa kata yang menjadi teras utama
memahami bahasa tersebut. Ini kerana faktor penguasaan
kosa kata dilihat sebagai insfrumen untuk menguasai asas
kemahiran bahasa icitu membaca, menulis, mendengar
dan bertutur. Kajian lepas memperlihatkan isu kosa kata
bahasa Arab menjadi isu dominan yang berlegar hingga kini
dan ia cuba ditangani melalui pelbagai strategi. Namun, ia
bersifat  klasik dan dilihat kurang relevan dengan
kecanggihan  teknologi masa kini  yang semakin
mendominasi perkembangan iimu dan pendidikan. Justeru,
kajian  ini  berfujuan  meninjau literatur  berkaitan
pembelajaran kosa kata bahasa Arab yang mengadaptasi
aplikasi teknologi masa kini. Kajian ini merupakan kajian
kualitatif  yang menggunakan reka benftuk  analisis
kandungan sebagai kaedah pengumpulan data utama.
Seterusnya, data diandlisis secara deskriptif melalui tiga topik
perbincangan. Hasil kajian menunjukkan terdapat isu dan
masalah  yang timbul yang boleh dikaitkan dengan
pembelajaran kosa kata bahasa Arab di UiTM. Oleh itu,
kewujudan masalah ini boleh membantu untuk mencipta
yang baru.

©2024 UiTM Kedah. All rights reserved.

1. Pengenalan

Bahasa Arab merupakan salah satu daripada bahasa asing yang telah wujud di
Malaysia dan ia berkembang melalui sistem pendidikan dalam semua peringkat hingga ke
peringkat institusi pengajian tinggi. Apabila mempelagjari sesuatu bahasa, sememangnya ia
sinonim dengan aspek penguasaan kosa kata yang menjadi teras utama memahami bahasa
tersebut. Ini kerana faktor penguasaan kosa kata dilihat sebagai insfrumen untuk menguasai
asas kemahiran bahasa iaitu membaca, menulis, mendengar dan bertutur.

Perlu difahami bahawa penguasaan kosa kata berkait rapat dengan proses pembelajaran yang
dipraktikkan lebih-lebih lagi dalom era teknologi yang semakin canggih pada masa kini.
Sebagaimana dinyatakan oleh Prasetyo (2017), perkembangan teknologi kini membolehkan ia
dimanfaatkan oleh semua orang dan ia mempengaruhi gaya hidup dan pembelajaran. Justeru,
pembelajaran kosa kata bahasa Arab tidak ketinggalan dengan kehadiran pelbagai medium
dan platfom berbentuk teknologi yang dimanfaatkan dalam aktiviti pembelajaran. Hal ini kerana
ia dilihat mendapat tempat di hati generasi muda masa kini yang lebih celik digital dengan
dunia teknologi. Terdapat variasi aplikasi mudah alih yang muncul kerana perkembangan
teknologi digital. Natijahnya, revolusi teknologi digital mendorong kepada transformasi bahan
bercetak kepada bahan berbentuk digital.

Dalam hal ini, satu inovasi dan kreativiti dalam pembelajaran perlu dihasilkan dalam usaha
memenuhi keperluan generasi moden masa kini yang lebih banyak bergantung kepada

teknologi. Maka, inovasi dan kreativiti ini boleh diaplikasikan dalam pembelajaran kosa kata
bahasa Arab yang boleh membawa kepada proses pembelajaran yang lebih fleksibel, menarik,
efektif dan tidak membosankan untuk para pelajar. Bertepatan dengan hal ini, Azzikri (2019)
menjelaskan bahawa revolusi pesat teknologi kini mendorong para pendidik dan para pelajar
lebih peka memahami teknologi sebagai usaha meningkatkan mutu pendidikan. Salah satu
instrumen pengajaran yang baik, efekfif dan mengikuti perkembangan teknologi kini dalam
pembelajaran ialah dengan mengaplikasikan media pengajaran sebagai alat bantu
pengajaran dan pembelajaran.

Hakikatnya, pembelajaran kosa kata bahasa Arab mengandungi beberapa strategi yang boleh
dilaksanakan. Antaranya teknik pengulangan yang lebih cenderung kepada penghafalan
perkataan-perkataan baru. Strategi ini bersifat praktikal dan memerlukan proses pengulangan
terhadap perkataan yang dihafal sebelum beralih kepada perkataan baru yang lain. Selain itu,
teknik catatan juga boleh diaplikasikan dalam pembelajaran kosa kata dengan pendekatan
membuat catatan. la merujuk kepada catatan dalam bentuk daftar kata-kata baru yang ingin
dipelajari dan diberikan perhatian. Tambahan lagi, strategi bertutur juga boleh diadaptasikan
dengan menggunakan strategi latihan berbicara dengan orang lain atau diri sendiri yang dapat
membantu memperkukuhkan keterampilan berbicara dan pengucapan kata-kata baru. Oleh
itu, dapat difahami bahawa pembelajaran kosa kata bahasa Arab boleh diaplikasikan dalam
variasi pendekatan atau strategi untuk membantu para pelajar menimba kosa kata yang
dipelajari dan pendekatan ini lebih kepada pendekatan klasik yang sering dilaksanakan dalam
pembelajaran bahasa Arab. Ekoran daripada itu, boleh dikatakan ia agak kurang relevan dan
ketinggalan untuk disuaikan dengan era teknologi masa kini dan ia perlukan kepada sedikit
revolusi atau fransformasi moden.

2. Pernyataan Masalah

Permasalahan yang melibatkan aspek kosa kata dalam kalangan pelajar bukan penutur
jati bahasa Arab bukan sesuatu yang baru. Isu ini telah ditemui dan dirungkaikan oleh para
pengkaji terdahulu lagi dan ia masih diteruskan hingga kontemporari kini. Majoriti pengkaji
bersetuju bahawa penguasaan kosa kata dan penguasaan bahasa amat berkait rapat. Hal ini
dinyatakan oleh Aizan (2018) dan Zaini (2016). Ini kerana kemampuan bahasa individu berkait
dengan jumlah kosa kata yang dikuasainya.

Menurut Saputra et al. (2022), penambahbaikan dan penambahan penguasaan kosa kata
bahasa Arab ialah matlamat utama pembelajaran bahasa Arab. Penguasaan kosa kata adalah
penting dan hasil pembelajaran tersebut dapat dilihat menerusi penguasaan kosa kata bahasa
Arab yang banyak. Pandangan tersebut disokong dengan kenyataan Rafsanjani & Nuruddaroini
(2022) yang mengatakan bahawa memperkayakan kosa kata bahasa Arab memberi pengaruh
terhadap kemahiran komunikasi Arab. Seseorang yang mahir dalam bahasa Arab sebenarnya
didukung oleh perbendaharaan kata yang mencukupi.

Salah satu faktor seseorang itu kurang mahir bertutur bahasa Arab menurut Mujahid et.al (2022)
berpunca daripada kekurangan penguasaan kosa kata bahasa Arab. Terdapat faktor lain
menyumbang kepada masalah dalam pembelajaran bahasa Arab antaranya perbezaan latar
belakang pendidikan dan kekurangan penguasaan kosa kata bahasa Arab. Perkara seumpama
ini diperkukuhkan dengan kenyataan Tungkagi et.al (2022) icitu salah satu permasalahan yang
sering terjadi dalam pembelajaran bahasa Arab ialah kekurangan kosa kata bahasa Arab dan
menyebabkan para pelajar tidak mampu untuk bertutur atau menulis dalam bahasa Arab. Hal
seperti ini turut diutarakan oleh Zainur et.al (2020) yang menyatakan bahawa sebahagian besar
pelajar di peringkat universiti menghadapi masalah menguasai kosa kata yang serius. Masalah

ini boleh dikaitkan dengan faktor penguasaan bahasa Arab pelajar yang sering dibangkitkan
oleh golongan pendidik dan pensyarah. la boleh dikurangkan dengan mempelbagaikan akfiviti
kosa kata. Usaha ini fidak akan berjaya tanpa kehadiran rasa minat dalam diri pelajar.

Dalam hal ini, Ni'mah et.al (2023) menyebut bahawa isu kosa kata bahasa Arab yang timbul ini
menjadikan para pendidik memilih platfom media flashcard untuk membantu kosa kata bahasa
Arab. Pembelajaran berkonsepkan flash card ini selari dengan kenyataan Niam et.al (2022)
bahawa pemilihan media yang tepat mampu menimbulkan motivasi dan rasa minat terhadap
pembelajaran bahasa Arab. Justeru, penggunaan flash card merupakan cara mudah untuk
membantu hafalan perbendaharaan kata.

Berdasarkan kajian-kgjian yang telah dibangkitkan ini, kenyataan Saputra et al. (2022),
Rafsanjani & Nuruddaroini (2022), Mujahid et.al (2022), Tungkagi et.al (2022) dan Zainur et.al
(2020) lebih menjurus kepada permasalahan kosa kata yang berlaku. Manakala kajian Ni'mah
et.al (2023) lebih kepada strategi baru dalam pembelajaran kosa kata bahasa Arab. Senario
yang dizahirkan tersebut dapat dilihat pada pelajar UITM umumnya dan khususnya di kampus
Kedah kelemahan aspek kosa kata yang dikuasai mereka. Kelemahan ini dapat dibuktikan
melalui penghasilan skrip-skrip lakonan (role-play) dan persembahan yang telah dihasilkan oleh
mereka. Ini menggambarkan tahap dan kemampuan para pelgjar terhadap penguasaan kosa
kata. Maka, timbul beberapa persoalan yang berkaitan aspek kosa kata. Ini mendorong kepada
percambahan idea atau pendekatan baru terhadap penguasaan kosa kata untuk membantu
pelajar-pelajar UiTM dalam era teknologi masa kini. Kepesatan teknologi membawa kepada
transformasi norma baru pembelajaran bermediumkan teknologi. Medium yang dicadangkan
dan mesra kepada pembelagjaran ialah Canva. Platfom ini mengandungi pelbagai elemen
media seperti video, pembentangan, infografik dan seumpamanya yang boleh diaplikasikan
dalam pembelajaran kosa kata. Lantas, ini menjadi lompangan kepada perbincangan yang
boleh digarab untuk menghasilkan strategi baru pembelajaran bahasa Arab menerusi Canva.

3. Metodologi

Kajian ini mengadaptasikan pendekatan kudlitatif yang mengaplikasikan reka bentuk
analisis kandungan. Pengumpulan data diperoleh melalui kaedah analisis dokumen yang terdiri
daripada buku, artikel dan tesis yang berkaitan dengan tajuk kosa kata bahasa Arab dan
pembangunan aplikasi. Kemudian, data yang terkumpul dianalisis secara deskriptif.

4. Dapatan dan Perbincangan

4.1 Strategi Pembelajaran Kosa Kata Arab

Faradisa dan Fitriani (2023) dalam kajiannya mengupas pembelajaran kosa kata bahasa
Arab di sekolah yang mengadaptasikan media. Menurutnya, pembelajaran kosa kata
merupakan asas untuk mengajar bahasa kedua supaya pelagjar dapat memahami makna
apabila bertutur atau memahami buku teks, ungkapan atau bidang bahasa yang lain. Secara
dasarnya, pembelajaran bahasa Arab bertujuan untuk pelagjar tidak sekadar hanya memahami
teori atau konsep hukum bahasa Arab seperti sintaksis dan morfologi. Malah, ia membantu
pelajar untuk menggunakan empat kemahiran bahasa Arab dengan baik. Kemahiran
berbahasa dapat dilaksanakan dengan baik sekiranya penguasaan kosa kata pelajar besar dan
mencukupi. Justeru, penyelesaian yang boleh dicari untuk menangani masalah ini ialah dengan
mewujudkan inovasi dalam aktiviti pengajaran dan pembelajaran. Antara inovasi pembelajaran
yang sangat mempengaruhi aktiviti pembelajaran ialah melalui platfom media. Media gambar
merupakan sarana pembelajaran berbentuk gambar yang membantu akftiviti pembelajaran.

Penggunaan media sebenarnya bertujuan meningkatkan penguasaan kosa kata pelajar di
samping melatih dan menguatkan daya memori terhadap kosa kata yang dipelajari.

Mahyudin (2023) dalam kajiannya ada membincangkan strategi penguasaan kosa kata bahasa
Arab berasaskan medium gambar di salah sebuah sekolah. Beliau mengatakan bahawa
perbendaharaan kata bahasa Arab yang mencukupi dapat menyokong seseorang
berkomunikasi dan menulis dalam bahasa Arab. Kualiti bahasa bergantung kepada kuantiti dan
kualiti perbendaharaan kata yang dimiliki oleh seseorang. Semakin kaya kosa kata yang dimiliki
semakin bertambah potensi kemahiran bertutur seseorang itu. Antara medium yang boleh
diaplikasikan dalam proses pembelajaran bahasa Arab ialah penggunaan imej media. Gambar
tersebut dihimpunkan kepada bentuk kosa kata yang boleh disusun secara sistematik dan
ditayangkan. Inovasi seperti ini dicipta untuk meningkatkan lagi aktiviti pembelajaran. Hasil
peneletian beliau terhadap medium gambar yang dilaksanakan di sekolah memperlihatkan
perubahan penguasaan kosa kata membaca, memahami dan mengingati kosa kata bahasa
Arab jauh lebih cepat diingati dan dihafal berbanding pembelajaran ketika fidak menggunakan
media.

Seterusnya, Robiansyah etf.al (2023) dalam satu kajiannya menghuraikan tentang permainan
monopoli yang diadaptasikan dalam kosa kata bahasa Arab. Menurut pemerhatiannya, boleh
dikatakan akfiviti pembelajaran bahasa Arab masih agak pasif, fokus pelajar mudah terganggu
hingga mendorong kepada kurang minat dan motivasi belajar bahasa Arab. Untuk membantu
masalah yang berlaku ini, satu kreativiti diwujudkan untuk pembelajaran kosa kata bahasa Arab
igitu permainan monopoli. la diadaptasi oleh permainan monopoli yang berbentuk sekeping
papan dan terdiri daripada koleksi nama negara atau bandar untuk dijual, disewakan kepada
pembeli mengikut peraturan permainan tersebut. Tujuan permainan ini diadaptasi dalam
pembelajaran adalah untuk meningkatkan minat terhadap penguasaan kosa kata dan
mengubah persepsi negatif pelajar daripada bosan kepada menarik. Oleh itu, dengan
kehadiran inovasi seperti ini, pembelajaran bahasa Arab dapat diubah kepada pembelajaran
menarik dan efekfif.

Jaili et.al (2023) dalam pengkajiannya menyebut tentang strategi pengajaran kosa kata bahasa
Arab sekolah-sekolah Brunai. Kagjiannya menyatakan bahawa ketika pengajaran  dan
pembelajaran guru-guru bahasa Arab berlaku, penekanan diberikan kepada perkataan yang
berulang, perkataan yang mudah disebut, perkataan yang khusus dalam bidangnya dan juga
perkataan baharu yang ditemui. Bahkan, proses pengulangan terhadap perkataan-perkataan
yang telah dipelajari juga turut dilakukan. Pendekatan teriemahan melalui kamus dilakukan oleh
para guru namun, ia sederhana sahaja. Selain itu, pendekatan berpusatkan pelgjar furut
dilaksanakan icitu meminta pelajar menteriemahkan terlebih dahulu sebelum menerangkan
maknanya dalam bahasa Arab. Hasil kajian mendapati penggunaan perkataan bahasa Arab
dan operasi kelas dalam bahasa Arab sepenuhnya berada di tahap rendah. Interaksi guru
dan pelajar di luar kelas juga fidak begitu memuaskan. Akfiviti sekolah yang dilaksanakan dalam
bahasa Arab juga berada di tahap yang rendah.

Dalam kajian Munir dan Irfan (2023), ada dibincangkan berkenaan penguasaan kosa kata
bahasa Arab melalui pendekatan perkamusan. Penyelidikan ini dijalankan untuk melihat sejauh
mana penggunaan kamus sebagai alat bantu untuk meningkatkan kemahiran kosa kata
bahasa Arab pelajar di peringkat menengah. Hasil penelitiannya mendapati bahawa masalah
yang dialami berkisarkan tentang penentuan makna perkataan yang betul. Solusi yang boleh
diambil bagi mengatasi kesukaran menggunakan kamus Arab-Indonesia ketika menterjemah
teks Arab ialah mempelajari tatabahasa Arab khususnya iimu Sorof. Hal ini kerana kamus-kamus
kebiasaannya menyenaraikan kandungan kosa kata bermula daripada kata dasar. Secara

praktikal, beberapa langkah boleh dipraktikkan dalam penggunaan kamus icitu sekiranya
kamus digunakan itu menggunakan ilmu Sorof, perkataan dalam kamus yang perlu dicari ialah
berbentuk fi'il madhi iaitu kata dasar.

Khairani et.al (2023) seterusnya menyebut tentang strategi pembelajaran bahasa Arab yang
dilakukan di Madrasah Tsanawiyahhifzhil Qur'an Medan. Menurutnya, strategi atau pendekatan
yang digunakan oleh guru di MTS Hifzhil Quran Medan bertujuan untuk mengatasi pelbagai
halangan semasa proses pembelajaran. Strategi-strategi yang dijalankan tersebut merangkumi
tiga klasifikasi yang berbeza. Pertama, strategi permainan kosa kata Arab yang melibatkan para
pelajar untuk menamakan objek yang ditunjukkan oleh guru. Kedua, strategi berbentuk kaedah
istima’ atau pendengaran. Pendekatan strategi ini memerlukan kepada video atau lagu Arab
dan perbualan yang dimainkan secara ulangan. Ketiga, pendekatan muhadathah iaitu latihan
sebutan huruf Arab yang betul mengikut apa yang didengari.

Kajian Taufik et.al (2023) pula membicarakan berkenaan strategi pembelajaran flashcard dalam
pembelajaran bahasa Arab. Faktor utama halangan kepada pemahaman pelgjar dalam
pembelajaran bahasa Arab ialah strategi pembelajaran yang kurang sesuai dan tfidak efisien
mengakibatkan hasil pembelajaran pelajar-pelajar yang terhasil adalah rendah. Pendekatan
flashcard digunakan dalam pembelajaran sebagai inisiatif bagi mengatasi faktor pelajar dalam
memahami kosa kata dan tatabahasa Arab. Pendekatan yang dipraktikkan ini menunjukkan
satu peningkatan dalam pembelajaran pelajar dan mencapai matlamat pembelajaran yang
ingin dicapai. Justeru, pengadaptasian strategi flashcard ini ialah satu inovasi yang dilaksanakan
dalam pembelajaran kosa kata bahasa Arab mendorong kepada satu bentuk pembelajaran
yang seronok dan mudah dalam memahami perbendaharaan kata bahasa Arab.

Kajian Akmalia (2023) pula mengulas tentang pengalaman guru yang mengajar bahasa Arab
sebagai bahasa asing dalam konteks pembelajaran kosa kata. Mengajar perbendaharaan kata
bahasa asing seperti bahasa Arab adalah mencabar kerana kerumitan, perkataan dan corak
linguistiknya. Tiga perkara utama perlu diberikan pertimbangan untuk mengajar dan
mempelajari kosa kata baru dengan berkesan icitu bentuk perkataan, makna perkataan dan
taburan perkataan. Guru menghadapi cabaran dalam pengajaran perbendaharaan kata
bahasa Arab kerana kompetensi pelajar yang rendah dan kekurangan media pembelajaran
yang mencukupi. Mereka sering menggunakan strategi nyanyian, lakon peranan serta
menggunakan permainan teka-teki dan media borang Google untuk menilai pemahaman.
Strategi pengajaran yang tidak membosankan ini bertujuan untuk memupuk minat dan motivasi
dalam pembelajaran kosa kata bahasa Arab dengan menyediakan pelbagai kaedah
pembelajaran.

Zarkasyi et.al (2023) ada menghuraikan tentang aspek pendekatan tatabahasa dan teriemahan
dalam pembelgjaran bahasa Arab pada era moden ini. Kaedah tatabahasa dan teriemahan
ialah gabungan menghafal tatabahasa bahasa asing dan menteriemah perkataan, ayat atau
teks. la telah wujud dalam pembelajaran bahasa Arab selama berabad-abad khususnya pada
abad ke-7 hingga ke-13 Masihi hasil daripada perkembangan bahasa Arab. Kaedah gabungan
ini lebih unggul antara satu sama lain kerana ia saling melengkapi kekuatan satu sama lain dan
menangani kelemahan setiap kaedah secara berasingan. Bagi meningkatkan kecekapan
pembelajaran bahasa Arab menggunakan kaedah gabungan ini, guru atau penutur bahasa
boleh mengintegrasikan kaedah ta'bir syafawi dan ta'bir tahriry. Ini akan membantu pelajar
menyatakan pemahaman mereka menggunakan bahasa ibunda mereka, dan guru boleh
mengukur sejauh mana pelajar memahami konteks bahasa Arab yang mereka baca.

Lutfiyatun et.al (2023) ada menerangkan tentang pemanfaatan Artificial Intelligence (Al) dalam
meningkatkan kompetensi pembelajaran tatabahasa, teriemahan dan perbualan. Al sedang
digunakan dalom pembelajaran tatabahasa Arab untuk mengenalpasti unsur tatabahasa Arab
seperti i'rob dan teriemahan bahasa Arab. Sistem Al kini dibangunkan untuk mengenalpasti
kedudukan irob, bentuk perkataan dan kategori. Walau bagaimanapun, penglibatan
pengguna diperlukan untuk hasil semakan silang. Aplikasi Al juga telah meningkat dalam
perbualan dan dialog pertuturan yang bertujuan untuk memudahkan pelajar belajar dan
mengamalkan kemahiran berdialog. Di sebalik cabaran yang dihadapi oleh pelgjar dalam
mencapai hasil pembelajaran bahasa Arab, Al menawarkan penyelesaian alternatif. Kejayaan
pembelajaran melalui Al bergantung kepada keikhlasan, dedikasi, ketabahan, kesabaran,
konsistensi, dan semangat untuk belajar, membolehkan pelajar menguasai kecekapan bahasa
Arab dengan sempurna.

4.2 Penguasaan Kosa Kata Bahasa Arab

Samah et.al (2023) menjalankan kajian tentang penguasaan kosa kata bahasa Arab
dalam kalangan pelajar sarjana muda bahasa Arab di universiti awam. Kagjian mendapati
penguasaan perbendaharaan kata pelgjar adalah lemah, memberi kesan negatif kepada
penguasaan bahasa Arab mereka. Untuk menangani perkara ini, kajian mencadangkan
beberapa penyelesaian fermasuk penggunaan strategi pembelgjaran kosa kata. Ujian
dijalankan ke atas perkataan yang dipilih dan ditapis untuk menilai prestasi dan penguasaan
kosa kata pelajar.

Abdul Rahman dan Baharudin (2023) ada membicarakan soal persekitaran yang mempengaruhi
kosa kata bahasa Arab pelajar. Skop perbincangan tersebut berkisarkan aspek hubungan dan
sumbangan persekitaran bahasa Arab terhadap penguasaan kosa kata pelajar sekolah yang
telah dipilin. Persekitaran bahasa Arab yang diterapkan di sekolah merupakan pemboleh ubah
yang menghidupkan budaya penguasaan kosa kata Arab pelajar di sekolah. la satu anjakan
paradigma terhadap peningkatan kemahiran dan penguasaan pelajar. Dapatan kajian furut
menunjukkan hubungan signifikan yang melibatkan persekitaran bahasa Arab dan penguasaan
kosa kata Arab pelajar. Oleh yang demikian, budaya persekitaran mempengaruhi kepentingan
para pelajar untuk mengoptimumkan sumbangan terhadap kemahiran dan penguasaan kosa
kata bahasa Arab. Persekitaran baik mampu menyumbangkan kepada aspek Pembangunan
diri pelajar dalam pembelajaran membabitkan kosa kata.

Aluwi dan Abdul Ghani (2023) ada membincangkan aspek penguasaan kosa kata terhadap
penulisan bahasa Arab dalam kalangan pelajar Sekolah Menengah Agama di Terengganu.
Aspek kosa kata bahasa Arab berkait rapat dengan kemahiran menulis dalam kalangan para
pelajar. Salah satu cara untuk meningkatkan kemahiran menulis ialah menguasai kosa kata dan
elemen ini boleh meningkatkan keupayaan untuk menulis dalam kalangan para pelajar. Dalam
hal ini, pelaksanaan akfiviti dalam pengajaran dan pembelajaran bahasa Arab amatlah perlu
berpusatkan pelajar. Kesinambungan antara aktiviti yang diwujudkan tersebut memberikan
kesan atau pengalaman kepada para pelajar aspek kemahiran menulis bahasa Arab dengan
penguasaan kosa kata.

Dalam kajian Norillah et.al (2023), ada dibincangkan tentang faktor-faktor yang mempengaruhi
penguasaan kosa kata pelajar. Kosa kata diertikan sebagai pengetahuan tentang jenis-jenis
pertuturan dan maknanya sama ada dalam percakapan serta penulisan. Penguasaan kosa
kata yang baik memberi impak kepada kemahiran berkomunikasi dan usaha pelajar menguasai
bahasa dengan lebih lancar. Penguasaan kosa kata dipengaruhi oleh beberapa faktor utama

antaranya psikologi, faktor pengajaran dan pembelajaran serta faktor kemahiran bahasa. Selain
itu, terdapat beberapa faktor lain yang mempengaruhi kejayaan pelajar dalam pembelajaran
bahasa iaitu faktor diri pelajar, faktor guru, persekitaran pembelajaran dan sosial.

Umar et.al (2023) membincangkan tentang aspek mempertingkatkan perbendaharaan kata
pelajar melalui Google Classroom yang dijalankan di empat buah sekolah di Melaka. Kajian
mendapati perbezaan yang signifikan dalam markah pencapaian pemerolehan kosa kata
bahasa Arab dalam kalangan murid Tahun Lima sekolah rendah di Melaka Tengah, Melaka
menggunakan Google Classroom. Pelajar mendapati bahawa ia membantu dalam pencarian
maklumat, bermain permainan, menyanyikan lagu, menghantar kerja rumah dan mendapatkan
gred. Pada masa hadapan, pelajar mungkin fidak memerlukan buku teks tetapi memadai
dengan komputer dan telefon pintar. la menjadi nilai tambah kepada proses pengajaran dan
pembelajaran abad ke-21. Penyelidik-penyelidik akan datang perlu meneroka teknologi baru
dan implikasinya terhadap pengajaran dan pembelajaran dalam bidang-bidang lain.

Dalam kajian Prakasa et.al (2023), ada dibincangkan aspek penguasaan tfahap penulisan kosa
kata bahasa Arab peringkat permulaan untuk pelajar program pengajian pendidikan bahasa
Arab. Maharah dalam bahasa Arab merujuk kepada penguasaan empat kemahiran bahasa:
membaca, bertutur, menulis, dan mendengar. Perbendaharaan kata sangat penting untuk
pembelajaran bahasa kerana ramai yang cemerlang dalam sebutan dan perbendaharaan
kata tetapi bergelut dengan penulisan. Analisis menunjukkan bahawa ramai pelajar telah
menguasai kosa kata bahasa Arab dan boleh menggunakannya dalam ayat yang sempurna.
Walau bagaimanapun, ramai yang masih bergelut dengan penggunaan kosa kata yang betul
mengakibatkan kesilapan yang boleh diperbetulkan melalui latihan. Purata markah bagi pelajar
ini ialah 82.0, menunjukkan mereka mahir dalam kosa kata bahasa Arab.

Kajian Nur et.al (2023) menghuraikan tentang keberkesanan teknik padanan imej dan perkataan
untuk meningkatkan keupayaan penguasaan kosa kata bahasa Arab. Teknik merakam gambar
dan perkataan digunakan untuk mempelajari kosa kata bahasa Arab mewujudkan persekitaran
pembelajaran tanpa tekanan. Penguasaan perbendaharaan kata tidak diukur dengan
menghafal perbendaharaan kata tetapi sejauh mana diaplikasikan dalam kehidupan seharian
seperti menterjiemah ayat dengan betul, membezakan antara kata nama, kata kerja atau kata
adjektif dan memahami makna kosa kata secara spontan. Penerapan teknik cetakan imej dan
perkataan meningkatkan hasil pembelajaran pelajar dengan kewujudan suasana pembelajaran
yang menyenangkan, mengelakkan kebosanan dan mengantuk, serta menjadikan mereka
lebih akfif berbanding guru yang lebih fokus mencari dan menggandingkan gambar dan
perkataan. Kajian menunjukkan bahawa pelajar belajar dengan lebih baik sebelum dan selepas
menggunakan teknik mencetak gambar dan perkataan. Skor purata praujian ialah 60.84
dengan varians 5.19, manakala purata skor ujian pasca ialah 76.61 dengan varians 6.18. Ini
menunjukkan bahawa penerapan teknik imej dan perkataan berkesan dalam meningkatkan
penguasaan kosa kata bahasa Arab pelajar.

Farhan (2023) dalam satu kagjiannya menganalisis tentang kesan penggunaan aplikasi WOW
terhadap penguasaan perbendaharaan kata pelajar bahasa Arab. Permainan interaktif WOW
digunakan secara meluas unfuk pembelajaran kosa kata. Pelajar mengisi lajur kotak kosong
dengan huruf rawak untuk mencipta perbendaharaan kata. Aplikasi itu tersedia di Playsstore
dan App Store membantu pelajar di UIN Sumatera Utara meningkatkan kemahiran Pendidikan
Bahasa Arab mereka daripada tahap mudah kepada sukar. Kajian menunjukkan penguasaan
kosa kata pelgjar jabatan pendidikan bahasa Arab Semester Kedua UIN Sumatera Utara
meningkat dengan ketara apabila menggunakan aplikasi tersebut. la meningkatkan purata
markah dan penguasaan kosa kata pelgjar. Pelajar mendapati aplikasi itu lebin menarik dan

berkesan dalam meningkatkan perbendaharaan kata walaupun berasa bosan dengan aktiviti
membina kosa kata yang lain.

Seterusnya, Sholihuddin et.al (2023) pula membincangkan tentang peranan penggunaan laman
web dljazeera.net dalam meningkatkan penguasaan kosa kata Arab moden. Media amat
berperanan dalam pembelajaran terutamanya dalam bahasa Arab kerana ia meningkatkan
penyampaian bahan dan menyokong pelajar seperti Rangkaian Media Al Jazeera. Rangkaian
Media Al Jazeera digunakan untuk mempelajari teriemahan akhbar, meningkatkan penguasaan
kosa kata bahasa Arab moden melalui kaedah pembelajaran berkesan dan cekap, bahan
yang dihantar dan teks berita bukan lisan. Tumpuan pendidikan Al Jazeera Media Network pada
istilah bahasa Arab baru boleh meningkatkan kemahiran penteriemahan dengan meningkatkan
pengetahuan tentang istilah ini. Rangkaian Media Al Jazeera ditulis dan disampaikan oleh
penutur asli bahasa Arab membantu meningkatkan pengetahuan tentang menulis perkataan
dan struktur ayat yang betul.

Noor et.al (2023) dalam kajiannya menghuraikan pelaksanaan permainan pendidikan bahasa
Arab Charade Game untuk memperoleh kosa kata bahasa arab dan meningkatkan kemahiran
bertutur bahasa Arab. Soal selidik mendedahkan apabila strategi gamifikasi digabungkan dalam
pembelajaran, ia boleh meningkatkan minat dan penglibatan pelajar-pelajar dengan ketara
dalam pengaijian. Teknik pembelajaran berasaskan permainan terbukti berkesan dan menarik
dalam pembelgjaran berbanding kaedah tradisional. la meningkatkan motivasi, pencapaian
dan keterikatan dalam akfiviti pembelajaran kerana ia direka untuk pelajar mencapai matlamat
akademik mereka. Ringkasnya, Educational Arabic Charade Game ialah alat yang berharga
untuk pelajar, membantu dalam pemerolehan kosa kata dan meningkatkan kemahiran bertutur,
menjadikan pembelajaran bahasa Arab menyeronokkan dan menarik.

4.3 Aplikasi Kosa Kata

Moh. Yusof Efendi dan Ahmad Suyuthi (2023) dalam kajiannya membincangkan aplikasi
kosa kata dalam pembelajaran bahasa Arab yang dikenali aplikasi Solite Kids. la aplikasi kanak-
kanak yang telah dibangunkan dan terdiri lebih daripada 90 permainan berbentuk pendidikan
untuk pembelajaran kanak-kanak bermula dari peringkat awal kanak-kanak, tadika dan sekolah
rendah. Aplikasi ini mengandungi item-item menggabungkan visual dalom bentuk imej dan
bunyi serta menggunakan latar belokang pemandangan sehingga menjadikan kanak-kanak
tidak bosan mendengar dan meniru kosa kata bahasa Arab. Akfiviti pembelajaran seperti ini
disokong oleh teknologi sebagai media pembelajaran yang berkonsepkan pembelajaran
menggunakan telefon bimbit. la langkah dalam menghadapi era teknologi 4.0 masa kini yang
lebin cenderung kepada penggunaan gajet. Suhubungan itu, aplikasi Solite Kids ini boleh
dijadikan pilihan pembelajaran untuk pelajar supaya proses pembelajaran dapat dinikmati
dengan mudah dan menyeronokkan.

Giatika dan Firman (2023) dalam kajiannya mengulas berkenaan aplikasi pembelajaran interaktif
bahasa Arab yang digunakan pada teknologi kini. Seiring perkembangan teknologi yang
semakin maju, Android ialah OS yang paling banyak digunakan sebagai sistem pengendalian
untuk peranti mudah alih. Aplikasi pembelajaran berasaskan Android digunakan sebagai media
pembelajaran yang mempunyai ciri-cii mudah difahami penggunanya. Antara ciri-ciri yang
dimaksudkan ialah kemudahan mengakses butang yang diingini. Kajian yang dijalankan ini
menghasilkan aplikasi bahasa Arab berasaskan Android dan memiliki ciri-ciri penampilan
tersendiri serta dimuatkan akftiviti-akfiviti berserta visual. Aplikasi ini dibangunkan mengikut bahan
yang akan dipelagjari di sekolah. Aplikasi tersebut akan dibuat percubaan terlebih dahulu yang

disasarkan kepada pakar atau guru yang mengajar bahasa Arab. Percubaan ini bertujuan
melihat refleksi terhadap pembelajaran bahasa Arab berasaskan Android di sekolah. Hasil
percubaan aplikasi ini menunjukkan keperluannya dalam medium pembelajaran.

Dalam kajian Putri (2023) ada dibahaskan berkenaan penggunaan aplikasi Kahoot dalam usaha
meningkatkan kosa kata bahasa Arab di sebuah sekolah. Menurutnya, inovasi di abad ke 21
dalam dunia pendidikan semakin  berkembang sehingga membawa revolusi dalam
pembelajaran dengan mengambil manfaat daripada teknologi. Salah satu platfom kreatif dan
inovatif yang boleh dimanfaatkan oleh guru dan pendidik ialah aplikasi Kahoot. Justeru, satu
pemerhatian dibuat terhnadap sebuah sekolah iaitu SMA Islam Al-Falah Kota Jambi untuk menilai
penerimaan pelajar terhnadap aplikasi tersebut dalam pembelajaran kosa kata bahasa Arab.
Hasil penelitian menunjukkan bahawa penggunaan aplikasi tersebut memberikan kesan efektif
terhadap daya hafalan kosa kata Arab bagi para pelajar sekolah tersebut. Pemanfaatan
aplikasi Kahoot ini memberikan impak positif yang mempengaruhi hasil pembelajaran bahasa
Arab dan meningkatkan lagi daya akfif pelajar terhadap hafalan kosa kata Arab.

Zainuddin et.al (2023) dalam satu kajiannya mengulas berkenaan kebolehgunaan aplikasi yang
dikenali sebagai aplikasi My Arabiy Game dalam pembelajaran bahasa arab di sekolah. Aplikasi
My Arabiy Game ini menawarkan banyak faedah kepada guru bahasa Arab kerana platfom ini
menyediakan kandungan yang tepat dan konsisten dengan kurikulum JAIS. Strukturnya jelas,
menarik dan mudah difahami membantu pelajar meningkatkan pemahaman mereka tentang
pelajaran bilik darjah. Aplikasi ini juga boleh berfungsi sebagai alat pembelajaran kendiri,
membolehkan pelajar menggunakannya di luar kelas tanpa bimbingan guru lantas menyatukan
maklumat bahasa. Guru harus memberi tumpuan kepada strategi PdP berpusatkan pelajar
untuk meningkatkan motivasi pelajar dalam pembelajaran bahasa Arab. Aplikasi My Arabiy
Game boleh memberi manfaat dalam proses ini, kerana ia menggalakkan interaksi antara guru
dan pelagjar, memberikan pelbagai manfaat kepada pengguna.

Kajian Nisa (2023) ada memfokuskan kepada kandungan pembelajaran kemahiran mendengar
dalam aplikasi bahasa Arab Fun Easy Learn berdasarkan piawaian ACTFL. Aplikasi ini bertujuan
unfuk membantu pelajar menguasai kemahiran mendengar kerana manusia secara semula jadi
memahami bahasa orang lain melalui pendengaran. Aplikasi Fun Easy Learn ini sesuai untuk
pemula pertengahan dan lanjutan selaras dengan piawaian ACTFL dan menyampaikan bahan
yang sesuai dengan situasi sosial pengguna. Kandungannya direka untuk membantu pelajar
menerima dan memahami apa yang mereka dengar.

Abdullah et.al (2023) membuat tinjauan terhadap pelajar mengenai keberkesanan penggunaan
aplikasi Kahoot dalam pengajaran dan pembelajaran. Aplikasi Kahoot ialah alat bantu
mengajar popular yang menarik minat para pelajar untfuk menggunakannya. la satu bentuk
aplikasi permainan yang dibentuk dan para guru atau pensyarah menyediakan soalan dalam
portal tersebut. Hasil tinjauan pelajar terhadap penggunaan aplikasi tersebut bagi kod kursus al-
adab al-arabi al-hadith dan islamic history and civilization menunjukkan ia memberi kesan positif
terhadap pembelagjaran. la membantu dalam pemahaman pembelajaran kursus dengan jelas.
Dari sudut pemanfaatan, aplikasi Kahoot meningkatkan penglibatan pensyarah, mengurangkan
kebosanan serta meningkatkan kelgjuan pemikiran dan tumpuan. la membantu mengenalpasti
kesilapan, mengurangkan tekanan findak balas dan membantu dalam ingatan kandungan
kuliah yang lebih mudah berbanding kaedah tradisional.

Dewi etf.al (2023) membincangkan tentang pemanfaatan aplikasi Tiktok dalam pembelajaran
bahasa Arab yang melibatkan aspek fonetik. Pembelajaran bahasa Arab diamalkan secara
meluas dan dikongsi di media sosial terutamanya TikTok. Platfom ini membolehkan pengguna

mencipta dan berkongsi video, menjadikannya medium hiburan yang popular. Kesilapan fonetik
dalam pembelajaran bahasa Arab di media sosial TikTok adalah minimum, menjadikannya lebih
mudah untuk pelajar dan orang awam memahami pertuturan. Walau bagaimanapun,
sesetengah akaun atau pencipta mungkin fidak menumpukan pada penyampaian bahan yang
mungkin tfidak menarik minat pelajar untuk mempelajari bahasa Arab. Kandungan yang
memfokuskan kepada satu kemahiran bahasa Arab dapat memudahkan pelajar belajar
terutamanya apabila menghadapi kesukaran. Kandungan ini boleh menjadi pilihan bagi
mereka yang bergelut dengan bahasa Arab.

Rosalinda dan Muhammad (2023) ada mengulas berkenaan dengan pembelajaran bahasa
Arab melalui saluran media iaitu aplikasi Canva. Inovasi dalam dunia pembelajaran pada era
globadlisasi ini sangat diperlukan lebih-lebih lagi melibatkan media pembelajaran. Media
pembelajaran berfungsi sebagai alat bantu pengajaran dan pembelajaran yang dipraktikkan
oleh para pendidik. la juga dikira sebagai pembantu atau fasilitator dalam proses pembelajaran
yang sedang berlaku atau dilangsungkan. Salah satu idea yang diketengahkan dalam Canva
ialah penggunaan komik Arab dalam perbualan. la mengadaptasikan latar belakang animasi
serta menampilkan watak dan pemilihan warna yang sesuai untuk pelajar. Hasil penelitian
memperlihatkan bahawa media pembelajaran bahasa Arab dengan aplikasi Canva sangat
bersesuaian. Hal ini kerana bahan pembelgjaran yang disampaikan berurutan dan mudah
difahami dilengkapi dengan audio untuk memudahkan para pelajar mengikuti pembelajaran
dan tidak bosan. ini menggambarkan bahwa media sangat berkensan, inovatif dan bermanfaat
dalam aspek pembelajaran serta dapat meningkatkan motivasi dalam pembelajaran.

Dalam kajian Panjaitan dan al-Rasyid (2023) ada dikemukakan tentang pembangunan media
pembelajaran komik arab berteraskan Canva. Kajian yang berbentuk penelitian Research and
Development (R&D) ini dijalankan terhadap pelgjar-pelajar membuahkan produk berbentuk
komik bahasa Arab (KOBAR) yang mengadaptasikan aplikasi Canva. Hasil kajian pembangunan
media komik Arab berasaskan Canva menyimpulkan bahawa ia diktiraf sebagai platfom
pembelajaran bahasa Arab. Ujian validasi kebolehlaksanaan yang dilakukan oleh pakar media
menunjukkan skor purata 79% dan ujian validasi kebolehlaksanaan yang dikendalikan oleh pakar
bahan menunjukkan skor purata 96%. Pembangunan media komik Arab (KOBAR) telah melalui
keputusan ujian respons guru bahasa Arab dengan purata skor 95% dan pelajar dengan purata
skor 94%. Justeru, media komik Arab (KOBAR) berasaskan Canva sesuai diimplementasikan
dalam media pembelajaran bahasa Arab.

Irmansyah et.al (2023) dalam kajiannya juga turut membincangkan aspek pembelajaran bahasa
Arab menggunakan aplikasi Canva. Satu penelitian dan uji kaji dilakukan terhadap sebuah
sekolah melibatkan pembelajaran bahasa Arab melalui platfom Canva. Antara reka bentuk
yang diaplikasikan dalam Canva ialah akfiviti kuis berbentuk teka silang kata disertai dengan
gambar. Hasil penelitian tersebut menunjukkan keberkesanan media pembelajaran menerusi
ujian pra yang dijalankan oleh para pelajar. Perbezaan ketara dapat diperhatikan pada markah
yang diperoleh hasil daripada pra ujian (52.5%) dan ujian sebenar (76%). Daripada Keputusan ini
dapat dikatakan bahawa media pembelajaran memberikan kesan atau pengaruh terhadap
pembelajaran yang dilalui oleh para pelagjar.

Nafiah (2023) dalam satu kajian ada membahaskan tentang penggunaan kecerdasan buatan
dalam pengajaran bahasa Arab secara dalam talian dalam penghasilan tugasan bahasa Arab
melalui aplikasi Liveworksheets. Hasil kajian menyerlahkan potensi aplikasi Liveworksheets dalam
pengajaran dan pembelajaran bahasa, menyerlahkan kebolehcapaian praktikal, penilaian
pengenalan diri dan pelbagai bentuk soalan, meningkatkan penguasaan pelajar terhadap topik
bahasa. Penggunaan aplikasi Liveworksheets dalam pembelajaran bahasa Arab menonjolkan

kesannya terhadap pengetahuan dan kemahiran, motivasi dan tugasan interaktif pelajar. la
boleh digunakan secara berterusan untuk pembelajaran bahasa Arab dalam talian, memupuk
sikap positif terhnadap pemerolehan bahasa kedua dan asing.

Berdasarkan kajian-kajian literatur yang dinyatakan ini, dapat dinyatakan bahawa kajian-kajian
tersebut berpusatkan kepada isu dan permasalahan kosa kata bahasa Arab, pendekatan kreatif
sebagai strategi dalam membantu aspek kosa kata bahasa Arab dalam kalangan pelagjar serta
pemanfaatan aplikasi terhnadap pembelajaran kosa kata. Tuntasnya, ini menunjukkan bahawa
penguasaan kosa kata Arab sememangnya menjadi fopik perbincangan hangat dalam
kalangan pengkaji bahasa Arab khususnya. Perbincangan tersebut dapat melahirkan beberapa
pendekatan kreatif yang boleh dilaksanakan dalam proses pengajaran dan pembelajaran
dalam usaha membantu para pelajar di institusi pengajian tinggi mencapai tahap yang sebaik
boleh dalom aspek kosa kata Arab. Rentetan dari perbincangan yang telah dibangkitkan oleh
pengkajian terdahulu dan terkini membuahkan satu idea baru sebagai strategi yang boleh
mengaplikasikan kecanggihan teknologi semasa untuk digarap bagi mengatasi masalah
penguasaan kosa kata dalam kalangan pelajar UiTM supaya dapat dimanfaatkan bersama
dalam proses pengajaran dan pembelajaran seiring dengan perkembangan teknologi dan
kecanggihan. Kagjian Rosalinda dan Muhammad (2023), Panjaitan dan al-Rasyid (2023) serta
Irmansyah et.al (2023) masing-masing mengetengahkan medium Canva dalam pembelajaran
kosa kata Arab yang boleh diketengahkan dalam pembelajaran UiTM kerana variasi fungsi
penggunaannya boleh dipelbagaikan dalam kandungan pembelajaran.

5. Kesimpulan

Isu yang berkaitan dengan penguasaan kosa kata bahasa Arab khususnya sudah
menjadi safu masalah yang akan dihadapi sama ada pelajar atau guru, pendidik dan
sebagainya. Atas dasar ini, satu usaha perlu ditingkatkan bagi membantu prestasi penguasaan
kosa kata Arab khusus bagi pelajar UITM cawangan Kedah. Ini kerana perkembangan dunia
pendidikan berkembang dengan pantas dari masa ke semasa sesuai dengan peredaran
zaman.

Secara fidak langsung, perkembangan semasa ini akan mempengaruhi sedikit sebanyak
pendekatan dalom aktiviti pembelajaran dan pengajaran yang melibatkan bahasa Arab.
Dengan mewujudkan aplikasi kosa kata ini ia dapat dimanfaatkan oleh generasi akan datang
agar usaha memupuk ke arah mencintai bahasa Arab itu semakin tersemat dan terus
berkembang. Semoga dengan kajian yang dijalankan ini dapat menyumbang kepada
percambahan idea dalam dunia bahasa Arab.

